
	06.06.2025թ․

	
	N /27.3/25009-2025

	Նախագծի վերաբերյալ դիտողություններ և առաջարկություններ չկան։
	

	2․ Ֆինանսների նախարարություն 
	30.06.2025թ․

	
	N 01/2-1/14467-2025

	    Նախագծով առաջարկվում է Կոնյակի սպիրտի արտահանման աջակցության ծրագրով (այսուհետ՝ Ծրագիր) սահմանված աջակցությունը (այն է՝ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտներ արտադրողների կողմից 100 հազար լիտրը (100-տոկոսանոց սպիրտի հաշվարկով) իրացվելուց հետո այլ խմբաքանակների իրացման իրավունքի ձեռքբերման նպատակով յուրաքանչյուր լիտրի համար վճարված լրացուցիչ 100 դրամ պետական տուրքի՝ արտահանված կոնյակի սպիրտների ծավալներին համարժեք չափով աջակցության տրամադրում), որը տրամադրվել է մինչև 2024 թվականի դեկտեմբերի 30-ը, տրամադրել նաև 2025 թվականի հունիսի 1-ից մինչև դեկտեմբերի 30-ն ընկած ժամանակահատվածում իրացված կոնյակի սպիրտի համար:
     Վերոգրյալի կապակցությամբ, հայտնում ենք հետևյալը.
1. Կոնյակի սպիրտի արտահանումը խթանելու նպատակով վերը նշված օժանդակությունը դեռևս ՀՀ կառավարության 2020 թվականի օգոստոսի 13-ի թիվ 1355-Լ որոշմամբ նախատեսվել էր կորոնավիրուսի տնտեսական հետևանքների չեզոքացման 24-րդ միջոցառման շրջանակներում: Ընդ որում, օժանդակության տրամադրման ժամկետն ի սկզբանե սահմանվել է 2020թ. սեպտեմբերի 1-ից մինչև դեկտեմբերի 31-ը, որը, սակայն, պարբերաբար (5 անգամ) երկարաձգվել է՝ վերջին անգամ մինչև 2023 թվականի դեկտեմբերի 30-ը, ապա ընդունվել է Ծրագիրը, որի գործողության ժամկետը սահմանվել է մինչև 2024 թվականի դեկտեմբերի 30-ը:
Հաշվի առնելով նշված ժամկետի պարբերաբար երկարաձգումները, ապա նաև` Ծրագրի ընդունման հանգամանքը՝ բացահայտման կարիք ունի Ծրագրի ժամկետը դարձյալ երկարաձգելու անհրաժեշտությունն ու նպատակահարմարությունը՝ տրամադրված օժանդակության արդյունքում ապահովված թիրախների և տնտեսական արդյունավետության գնահատականի (այդ թվում` ՀՀ պետական բյուջեի եկամուտների վրա ազդեցության՝ աջակցության և բյուջետային լրացուցիչ մուտքերի հարաբերակցության առումով) տեսանկյունից։











1. Հարկ է նշել, որ Ծրագրով սահմանված աջակցության տրամադրումը շարունակելը հիմնավորվել է շշալցված կոնյակի արտահանման ծավալների կրճատումը կոնյակի սպիրտի արտահանման ծավալների հաշվին լրացնելու անհրաժեշտությամբ, իսկ շշալցված կոնյակի արտահանման ծավալների կրճատման համար որպես պատճառ ներկայացվել է 2025 թվականի հունվարի 1-ից ՌԴ-ում շշալցված կոնյակի ակցիզային հարկի և վաճառքի նվազագույն գնի շուրջ 100.0 ՌԴ ռուբլով ավելացումը: Այս կապակցությամբ, նկատի ունենալով 2025 թվականի հունվարի 1-ից մինչ օրս գրանցված ՌԴ ռուբլու շուրջ 1.1 դրամով արժևորումը` կարծում ենք, որ ներկայացված հիմնավորումը բավարար չէ Ծրագրի գործողության ժամկետի` Նախագծով առաջարկվող երկարաձգման համար:
Բացի այդ, հիմնավորմամբ նաև ներկայացվել է, որ 2021-2024 թվականներին արտադրված կոնյակի սպիրտների ծավալները գնահատվում են շուրջ 45․0 մլն բացարձակ լիտր, 2024 թվականի և 2025 թվականի հունվար-ապրիլ ամիսներին կոնյակի սպիրտի իրացման ծավալը կազմել է շուրջ 13․3 մլն բացարձակ լիտր: Հետևաբար, տնտեսավարողների մոտ 2021-2024 թվականներին արտադրված սպիրտների մնացորդները գնահատվում են շուրջ 30․0 մլն լիտր (քանի որ կոնյակի սպիրտը պետք է իրացվի առնվազն 3 տարի հնացումից հետո), որի արտահանումը խթանելու նպատակով առաջակվում է երկարաձգել Ծրագրով սահմանված աջակցության տրամադրման ժամկետը: Այս կապակցությամբ, հարկ է նշել, որ նշված տարիների քանակով հնեցման գործընթացը պետք է դիտարկել որպես անընդհատ կրկնվող գործընթաց, որի արդյունքում յուրաքանչյուր տարի կարելի է ներկայացնել Ծրագրի գործողության ժամկետն անընդմեջ երկարաձգելու առաջարկ, ինչը տվյալ պարագայում արդարացված չէ պետական միջոցների ծախսման արդյունավետության տեսանկյունից՝ վերոհիշյալ տնտեսական արդյունավետության գնահատականի վերլուծության բացակայության առումով:
1. Ինչ վերաբերում է հիմնավորմամբ ներկայացված այն մոտեցմանը, որ Նախագծի ընդունման դեպքում պահանջվող լրացուցիչ ֆինանսական միջոցները (շուրջ 700.0 մլն դրամ) նախատեսվում է ապահովել ՀՀ էկոնոմիկայի նախարարության կողմից պետական աջակցության ծրագրերի իրականացման նպատակով 2025 թվականի պետական բյուջեով հատկացված ֆինանսական միջոցների հաշվին վերաբաշխում կատարելու միջոցով, ապա հաշվի առնելով վերջին բյուջետային քննարկումների արդյունքները, համաձայն որի պետք է սահմանափակվեն 2025 թվականին բյուջետային վերաբաշխումները՝ դրանք ՊՆ կարիքներին ուղղելու նպատակով՝ առաջարկում ենք այս համատեքստում հիմնավորել վերոհիշյալ վերաբաշխումների ճանապարհով նոր պարտավորություններ ստանձնելու առաջնահերթությունը/նպատակա-հարմարությունը:
1. Առաջարկում ենք նաև, Ծրագրի 3-րդ կետով սահմանված՝ տնտեսավարող սուբյեկտների հարկային կարգապահությանը վերաբերող դրույթը համապատասխանեցնել ՀՀ կառավարության 2025 թվականի հունվարի 23-ի «Արտահանման խթանման նպատակով օժանդակության տրամադրման ծրագիրը հաստատելու մասին» թիվ 98-Ն որոշման մեջ (ս.թ. հունիսի 5-ին ընդունված՝ ՀՀ կառավարության թիվ 739-Ն որոշմամբ) կատարված փոփոխությանը՝ հաշվի առնելով այն, որ վերոնշյալ փոփոխությունը կատարվել և ընդունվել է մի շարք աշխատանքային և ֆինանսատնտեսական նախարարական կոմիտեի նիստի ընթացքում տեղի ունեցած քննարկումների արդյունքում, որոնց ընթացքում որոշվել է նաև, որ հարկային կարգապահության տվյալ չափանիշներն անհրաժեշտ է կիրառել բոլոր գործող և նոր աջակցության ծրագրերի համար:
դիմումի ներկայացման օրվան նախորդող աշխատանքային օրվա դրությամբ չունեն չկատարված հարկային մարմնի կողմից վերահսկվող եկամուտների մասով պարտավորություններ (առանց դրոշմանիշային վճարի)։

1․ Ծրագրի ժամկետը երկարաձգելու անհրաժեշտությունը ներկայացված է նախագծի հիմնավորման մեջ, ըստ որի անհրաժեշտությունը պայմանավորված է տնտեսավարողների մոտ առկա կոնյակի սպիրտների մնացորդների իրացվելիության հետ կապված ռիսկերի մեղմմամբ և խաղողի մթերումների կազմակերպման համար անհրաժեշտ պայմանների ապահովմամբ։
Ծրագրի, ինչպես նաև կառավարության կողմից իրականացված այլ աջակցության միջոցառումների արդյունքում ոլորտի տնտեսավարողներին հնարավորություն է տրվել ապահովելու բնականոն գործունեությունն ու պետական բյուջեի հանդեպ առաջացող հարկային պարտավորությունները և կազմակերպելու ավելի քան 60 հազար խաղողագործների կողմից արտադրված  խաղողի բերքի մթերումները։
Բացի այդ հարկ է նկատի ունենալ, որ ծրագրի շրջանակներում տնտեսավարողին է վերադարձվում իր կողմից 100 հազար լիտրը (100-տոկոսանոց սպիրտի հաշվարկով) գերազանցելուց հետո այլ խմբաքանակների իրացման իրավունքի ձեռք բերման համար վճարած լրացուցիչ 100 դրամ պետական տուրքի՝ արտահանված կոնյակի սպիրտների ծավալներին համարժեք չափը։
2․ Չի ընդունվել։
Նախագծի հիմնավորման մեջ նշված շշալցված կոնյակի արտահանման ծավալների կրճատման պատճառներով պայմանավորված 2025 թվականի հունվար-սեպտեմբեր ամիսներին շշալցված կոնյակի արտահանման ծավալը կազմել է շուրջ 10․3 մլն բացարձակ լիտր, որը շուրջ 30 տոկոսվ պակաս է նախորդ տարվա նույն ժամանակահատվածում արտահանված ծավալից։
Կոնյակի սպիրտի հնացման գործընթացը որպես անընդհատ կրկնվող գործընթաց դիտարկելու հիմքով ծրագրի գործողության ժամկետի երկարաձգումը արդարացված չլինելու մասին դիրքորոշումն ընդունելի չէ, քանի որ իրացման ծավալների կրճատման արդյունքում ավելանում են կոնյակի սպիրտի մնացորդները և լուրջ խնդիրներ են առաջանում դրանց պահման տարողությունները դատարկելու և մթերվող խաղողից ստացվող նոր սպիրտները տեղավորելու հարցում, ինչը սահմանափակում է լրացուցիչ ծավալներով խաղողի մթերումներ իրականացնելու հնարավորությունները։



3․ Ընդունվել է ի գիտություն։










4․ Չի ընդունվել։
Էկոնոմիկայի նախարարության գնահատականներով միջոցառման շրջանակներում ակնկալվում է, որ աջակցությունից կօգտվեն 4 տնտեսավարող, որոնք 2024 և 2025 թվականներին իրականացրել են մեծածավալ խաղողի մթերումներ, սակայն վերջին շրջանում Վրաստանում հայկական շշալցված կոնյակի տարանցիկ փոխադրման ընթացքում առաջացած խոչընդոտների, իրացման ծավալների և ֆինանսական մուտքերի կրճատման պատճառով նախորդող 365 օրերի ընթացքում ունեցած լինեն հարկային մարմնի կողմից վերահսկվող եկամուտների գծով մեկ միլիոն դրամ և ավելի հարկային պարտավորություններ և այդ մասով կայացված լինեն գանձման որոշումներ։ Այդ դեպքում առաջարկվող նախապայմանը կարող է սահմանափակել միջոցառումից օգտվողների շրջանակը և խնդիր առաջացնել խաղողի մթերման գործընթացի կազմակերպման հարցում։   


	3․ Տարածքային կառավարման և ենթակառուցվածքների նախարարություն 
	02.06.2025թ․

	
	N ԴԽ/15.3/18111-2025

	Նախագծի վերաբերյալ առաջարկություններ չկան։
	

	4․ Պետական եկամուտների կոմիտե
	12.06.2025թ․

	
	N 01/3-4/35959-2025

	Նախագծի վերաբերյալ առաջարկություններ չկան։
	



